Ухта районын зумыдмӧдӧма экологическӧй ситуация – карын дугӧдӧма виччысьтӧм лоӧмтор режим
Та йылысь Коми Республикаса Юралысьлысь могъяс недыр олӧмӧ пӧртысь Сергей Гапликовлы юӧртіс дінмулӧн Веськӧдлан котырса Веськӧдлысьӧс вежысь Константин Лазарев. Дінмуса юрнуӧдысь кутӧ контроль улын, кыдзи Ухта районын нуӧдӧны аварияын лоӧмтор бырӧдан мероприятиеяс.

Оперативнӧя юӧртӧм серти, Ухта ю вомын да Ижма юын мусирыс ӧні нормаын да водзӧ чинӧ. Ӧнія кадӧ водзӧ весалӧны ёна няйт участокъяс Ухта да Ярега юяслӧн берегъяс пӧлӧн да чукӧртӧны ю куръяясын мусир плёнка. Ухта юӧ контролируйтӧм могысь сувтӧдісны содтӧд юклан бонаяс.

Ӧнія кад кежлӧ чукӧртӧма да петкӧдӧма 60 кубометр гӧгӧр мусира сорас да 100 кубометр гӧгӧр мусира грунт. Выль няйтчӧдан ӧшмӧсъяс оз тыдавны.
Ухта да Ижма юяс мусирӧн няйтчӧдӧм йылысь стӧчджык юӧр позьӧ босьтны Вӧр-ва озырлун да гӧгӧртас видзан министерстволӧн сайтысь.

